
Ann A 08.01.2023 - 15.01.2023 - FESTA DAL BATO DE 
GEJÚ 

n. 7 

Gejú da Nazaret co se lascia ete con nos 

 Is 42, 5a.1–4.6–7  |  St.Ap 10, 34–38  |  Mt 3, 13–17 

  

Dal Vangele do San Mateo:  

 

 

Te chël tëmp  13é Gejù gnü dala Galilea pormez al Iórdann, da Jan, a se lascè batié da 

d’ël.  14Mo Jan se parâ y ti à dit:  Iö messess gnì batié da tè, y tö vëgnes da mè?  15Gejù 

ti à respognü:  Lascia ch’al sozedes, deach’al alda ch’i adempliunse insciö deplëgn la 

iustizia de Dî. Dailò à Jan zedü.  16Gejù ê apëna batié y gnü fora d’ega,  ch’al s’à daurì 

le cil,  y al odô le Spirit de Dî sciöche na colomba gnon jö sön ël.  17Y na usc dal cil à 

dit:  Chësc é mi Fi bunorü, te chël ch’i à ciafè plajëi.    

 

 

 

 

 

 

 

 

Antifona 

Do le bato de Gejù s’à daurì le cil, y al odô le Spirit 

de Dî sciöche na colomba gnon jö sön ël. Y la usc 

dl Pere à dit dal cil: Chësc é mi Fi bunorü te chël 

ch’i à ciafè plajëi. (cfr. Matî 3, 16–17) 

 

 Letöres dla 2. domënia ia por l’ann: 

 Is 49, 3.5–6  |  1 Cor 1, 1–3  |  Jan 1, 29–34 



 

 

 

 

Edema liturgica dai 08.01. ai 15.01.2023 

2023 Ora Mëssa 

FESTA DAL BATO DE 

GEJÚ            08.01.2023  
Severin, Erhard, Gudrun 

8.15 Gran Mëssa por la comunitè 

 families de Davide Erlacher 

 ++Magdalena u. Johann Siller 

 ++ Epele y Jule Chizzali 

 + Emilia Tasser 

Corona 

 7.30 - S.Mëssa a Al Plan  
  

LÖNESC -    09.01.2023 
al met man le tomp ia por 

l'ann |  Iulian, Alex, Adrian 

  19.30 - S.M. a La Plí 

MERTESC - 10.01.2023           
Gregor da Nyssa, Wilhelm, 

Loenie 

7.30 S. Mëssa 

 + Clara Pedevilla dala uniun 

 ++ Pire y Linda Sottrovisch 

 + Edith Prousch 

  

MERCUI -    11.01.2023 
Paolin, Thomas 

  --- 

JÖBIA -         12.01.2023 
Tatiana, Tanja, Hilda 

  7.30 - S.Mëssa a Rina 

VËNDRES -  13.01.2023 
Hilarius, Remigio, Gottfried 

  7.30 - S.Mëssa a Al Plan 

SABEDA -     14.01.2023 
Felix da Nola, Rainer 

  7.30 - S.Mëssa a La Plí 

 18.00 S.Mëssa prefestiva a Al Plan 

 

2. domënia ia por l’ann -     

               15.01.2023 
Romedius da Thaur, Arnold 

Jansen, Maurus 

8.15 Zelebraziun dla parora de Dî 

 8.15 - S.Mëssa a Rina 

 10.00 S.Mëssa a La Plí 

 

Mësses a San Martin: Dom 9.30  Dedol 19.00  Jöb 7.30  Sab 19.30   Dom 9.30 



 

 

 

 

    Informaziuns y terminns 
 

 

En ann nü mët indô man y i rovun daimpro ala Festa de S.Antone, nosc patron. En 

chësc ann orunse se porvé da organisé ince indô l’tradizional batadú y la ola dla fortüna. 

Porchël periunse dër bel do val pest, pice o gran. Al po gni de jö pro Silvia. Bel dilan 

bel danperfora! 

         L’Consëi de Cöra 

 

 

INVIT a düc i geniturs che á na picia möta, o n pice möt da batié, pêrs che aspeta, toc y 

totes de nosc Decanat, ala preparaziun dl Bato, che vëgn tignida en sabeda ai 14 de 

jená 2023 dales 15.00 ales 17.00, tl salf di stödafüch, a San Martin. Se inconfortun da 

se udëi tröc partecipanc y stlüjarun jö cun sté ciamó n pü adüm a s’la cunté y cun n pic 

renfresch, che l`Uniun dles ëres da San Martin nes arjignará ca, y ti dijun bel danfora n 

bel Giulan! Prenotaziuns al numer 328/0717796. 

 

Aziun da Nadé - Les uniuns di seniors da S.Martin/Antermëia y Lungiarü rengraziëia 

por la gran generosité da fá garaté l’aziun de racoiöda de bëgn 108 poc de patüc por la 

jënt dla Ucraina. L’uniun di ucraini “Soniashnyck” tla provinzia de Balsan sporj a düc 

de cör n gran dilan y Dî s’l paies, por ci che nosta jënt á fat y fej inant por vëi. 

 

Comun - I sac dal ciomënt vëgn indô partis fora de jená 2023 por döt l’ann dai 9 ai 28 

tratan l’orar de daurida di ofizi al publich; dër d’ütl por l’organisaziun dl laur y por evité 

de messëi aspeté plü dí te comun,  foss sce i sac gnis prenotá por telefon tl ofize cutes 

(tel. 0474 524377), spo poi gní arjigná ca. bele damperfora. 

 

La Comisciun por les families dl Comun da San Martin organisëia na sëra 

d’informaziun sura le „Katholischer Familienverband Südtirol“ ai 9 de jená dales 20.00 

tl Istitut Ladin. Al gnará porté dant les ativités y ince ciaré la poscibilité da mëte sö na 

sënta te nosc comun. Düc é dër bel inviá! 

 

Le Comun adöm al Consëi de formaziun organisëia n referat: „5 consëis por arjigné 

ca na pause sana a nüsc mituns“ cun Ivonne Daurú en mercui, ai 11 de jená dales 20.00 

te Istitut Ladin. Al gnará porté dant deplü rezetes y ince baié de intoleranzes y 

alternatives al zücher.  

 

Cronica Sas dla Crusc 2022 - sce zacai oress publiché val avenimënt o ess val 

fotografies o fac particolars sozedüs tl 2022, esi dër bel perià de se mëte en contat cun 

Carlo Plazza, tel. 380 3520465 o carlo.plazza@hotmail.com  (poscibilmënter anter iener). 

 

mailto:carlo.plazza@hotmail.com


 
 

Les iscriziuns ala scolina por l'ann 2023/24 podará, sciöche bele ti agn passá, ma plü gní 

fates online. Le genitur che fej l’iscriziun adora porchël le SPID (Sistem publich d’identità 

digitala). An pó fá l’iscriziun dai 09 ai 17 de jená 2023 tres le portal online dla provinzia 

autonoma da Balsan “IOLE” y al pó gní scrit ite mituns/ans nasciüs/des danter le 01.09.2017 

y le 31.12.2020. L'iscriziun pó ma gní fata te öna na scolina dl comun de residënza. Geniturs 

che ó scrí ite so/süa möt/a te n‘atra scolina co chëra de so comun de residënza, mëss, do avëi 

fat l’iscriziun te na scolina de so comun de residënza, presenté tla Direziun dles scolines na 

domanda de trasferimënt sön n formular prestampé. Deplü informaziuns y ajornamënc gnará 

metüs plü inant sön la plata web dles scolines  http://www.provinzia.bz.it/formaziun-

lingac/scolina/default.asp  o é da ciafé pro vigni scolina o pro la Direziun dles scolines por 

telefon 0471 797 117 

______________________________________________________________________________ 
 

Impressum: Ploania Antermëia - redaziun Carlo Plazza 

10.01.2023 

 
Raphael A. - Samira 

 
15.01.2023 Martina Dejaco 

 

 
 

 

 
 

 
 

 
 

 

Les mius aodanzes por le compliagn ti fajunse a  

Kircher Antonio (87) y Rubatscher Erica (75).   Döt le bun. 

JAN á batié Gejú cun ega fora dl Jordan. Te n rü vëgn incö bëgn ma plü batiá dër 

püc, mo l’ega è restada sciöche simbol. L’bato è n elemënt dl cristianesim che liëia 

adöm. Por secui alalungia è les porsones gnödes al bato, por azeté Gejú y ti jí do. Por 

i catolics è le bato le pröm sacramënt ch’ai ciafa; l’assiguraziun ch’i sun fis de Dî, y 

ch’i jun ite cun ël n liam etern. Normalmënter ciafun le bato bele da pici, deache nüsc 

geniturs o nes mëte plü adora ch’ara va sot ala proteziun de Dî. Insciö resta le bato ince 

na scincunda che se renovëia tres indô da na generaziun ala proscima, canche i geniturs 

incünda: i aldiun pro Idî, y chësc dess ince valëi por nüsc mituns. 

http://www.provinzia.bz.it/formaziun-lingac/scolina/default.asp
http://www.provinzia.bz.it/formaziun-lingac/scolina/default.asp
tel:+390471797117

